
Sosiaal- já tiervâsvuođâministeriö asâttâs

puásuituállei sajasâšiše enâmusmeereest ive 2024 adelum sosiaal- já tiervâsvuođâministeriö 
asâttâs nubásmitmist

Sosiaal- já tiervâsvuođâministeriö miärádâs miäldásávt 
nubásmittoo puásuituállei sajasâšiše enâmusmeereest ive 2024 adelum sosiaal- já 

tiervâsvuođâministeriö asâttâs (1161/2023) 1 § čuávuvávt:

1 §

Sajasâšiše enâmusmeeri

Puásuituállei sajasâšiššeest adelum laavâ (1238/2014) 1 § 1 momentist uáivildum sajasâšiše 
enâmusmeeri ive 2024 lii 200 tijmed puásuituállee kuáttá.

———
Taat asâttâs puátá vuáimán 1 peeivi roovvâdmáánu 2024 já lii vyeimist 31 piäiván 

juovlâmáánu 2024.
Taan asâttâs heiviitdijn sajasâšiše 200 tiijme enâmusmiärán rekinistojeh meiddei 

puásuituállee ive 2024 ääigi ovdil taan asâttâs vuáimánpuáttim kevttim sajasâšišetiijmeh, moi 
tovâttem koloh láá sajanmaksum.

Lasseen sajasâšiše 200 tiijme enâmusmiärán puáhtá rekinistiđ sajasâšiševuoigâdvuođâ 
uuccâm puásuituállee ive 2024 ääigi ovdil taan asâttâs vuáimánpuáttim kevttim 
sajasâšišetiijmijd, moi tovâttem koloh iä lah vala sajanmaksum. Tai sajasâšišetiijmij tovâttem 
koloi sajanmäksim puáhtá uuccâđ puásuituállei sajasâšiššeest adelum laavâ 10 §:st uáivildum 
uuccâmääigi nuuhâm maŋa, jis uuccâmääigi ij lah tuotâvuođâst máhđulâš čuávvuđ. 
Sajanmäksimucâmuš kalga toohâđ kuittâg majemustáá 2 peeivi juovlâmáánu 2024.

Helsigist 16.9.2024

Sosiaaltorvominister Sanni Grahn-Laasonen

Haldâttâsčällee Anne Vänskä

